
Saneamento das augas residuais na ría de Pontevedra 

TEXTO:

O Tribunal de Xustiza da UE ratificou no 2016 o incumprimento reiterado do tratamento das augas
residuais na ría de Pontevedra, tras a denuncia da CE contra o Estado español polo risco para a saúde
pública orixinado polo deficiente saneamento.

No 2018, Augas de Galicia presentou o proxecto de novo emisario submarino e anunciou a intención 
de ampliar a EDAR actual, cofinanciando nun 80% con FEDER. O emisario submarino, que recibiu máis 
de 300 alegacións en contra, tería as instalacións no memo lugar dos Praceres, ocupando novos 
terreos do Dominio Público Marítimo Terrestre, sen respectar a distancia mínima de 200 metros das 
vivendas e afectando aos bancos marisqueiros de Lourizán, Raxó, Lourido, San Telmo e Bueu, o que 
redundaría nos problemas que xa hai na zona. Aposta por alonxar o punto de vertido das augas 
residuais dentro da ría, mantendo a contaminación por E. Colli; e deixa o mesmo punto de vertido para
as augas residuais de Ence, sen ter en conta a contaminación do Nitróxeno orgánico e amoniacal, o 
Fósforo total e a Demanda Biolóxica de Osíxeno, co risco de que persista o incumprimento da Directiva 
91/271/CE.

Que  coñecemento  ten  a  Comisión  do  proxecto  e  que  valoración  fai,  tendo  en  conta  o  enorme
investimento de fondos europeos?

